
రా జ యో గ సా ర ము








వింత యొక్కటి లేక వెల్గుచునుండు

నటువంటిబ్రహ్మమేనైతి కలంక

మెటులైన జనియింప దిది నిశ్చయంబు

బట్టబైటను మోక్షపద మిట్లు దనరు

నెట్టులఁ గనుగొందు ఱీబ్రహ్మవిద్య

అప్పు డాకపిలాఖ్యుఁ డా దేవహూతి

నొప్పుగఁ గన్గొని యొగి నిట్టు లనియె

జననిరో బహుజన్మసంస్కారమహిమ

ఘనతరమైయుండె గనుక శీఘ్రముగ

పరమనిర్గుణపరబ్రహ్మైక్యభావ

మరుదుగఁ బొందితి వంతియ చాల

నందఱ కిది  లభ్యమైన ప్రపంచ

మెందుండు నటమీఁద నెనలార తల్లి

అనువుగ నెపుడున్న యదిలేని దంచు

నెనకలరీతి లేనిది యున్నదంచు

బలముగ భావించు ప్రాకృతజనము

వలన విశ్వం బట్లు వర్తింపుచుండు

నొనరంగ వారు లేకుండినమాయ

కునికి యెక్కడ లేక యూరకపోవు

దానికి యుక్త మాత్మజ్ఞానవిద్య

గాన తద్విద్య నిక్కము గుప్త మగుచు

వరపతివ్రతరీతి వర్తింపుచుండు

